
Gielddaráđđehus 
 

Áigi 21.10.2024 dii. 13:00 - 14:30 
 
Báiki Hybridačoahkkin, gielddadálu váldostivrasále dahje teams-heivehus 
 
Gieđahallon áššit 
 
§ Bajilčála Siidu 
§ 132 Čoahkkima lágalašvuohta ja mearridanváldi 3 

§ 133 Beavdegirjedárkkisteaddjiid válljen 4 

§ 134 Čoahkkima bargoortnega dohkkeheapmi 5 

§ 135 Dili birra oanehaččat 6 

§ 136 Gávpenannejeaddji giddodatluohpadanalmmuhusat ja 
gieldda ovdaoastinvuoigatvuođa geavaheapmi 

7 

§ 137 Váldostivrra 30.9.2024 čoahkkima ollašuhttin 8 

§ 138 Gieldda boahtovearroproseantta nannen jahkái 2025 9 

§ 139 Giddodatvearu nannen jahkái 2025 10 

§ 140 Davvi-Lappi guovloovttasbarggu gielddaidovttastumi 
ruhtadoalloloahpaheami nannen ja vástufriijavuođa 
mieđiheapmi rehketdoallogeatnegasaide jagi 2023. 

12 

§ 141 Davvi-Lappi guovloovttasbarggu gielddaidovttastumi 
vuođđosoahpamuš ja stivrenráva 

13 

§ 142 Teknihkalaš doaimma jođiheapmi 14 

§ 143 Giddodatdikšu oahpposoahpamušskuvlejupmi 15 

§ 144 Doaibmaorgánaid mearrádusat 16 

§ 145 Ruhtadili birra oanehaččat 17 

§ 146 Áššit diehtun 18 

§ 147 Øst-Finnmark Avfallsselskap (ØFAS) 19 

§ 148 Meahciráđđehusa gielddaid guoski ráđđádallangottit 2025-
2028 

21 

§ 149 Ovddasteaddji nammadeapmi Deanu 
guolástansoahpamuša báikkálaš čuovvunjovkui 

23 

Oasseváldit 
 
 Namma Doaibma Lassedieđut 
Mielde Guttorm Väinö ságadoalli Mielde 13:00-14:30 
 Porsanger Veikko lahttu Mielde 13:00-14:30 
 Rasmussen Riikka lahttu Mielde 13:00-14:30 
 Tapiola Ilmari lahttu Mielde 13:00-14:30 
 Wargh Kirsi-Marja várrelahttu Mielde 13:00-14:30 
 Arto Pohjanrinne váldostivrra ságadoalli Mielde 13:00-14:30 
 Kontio Päivi gielddahoavda Mielde 13:00-14:30 
 Länsman Marja beavdegirjedoalli Mielde 13:00-14:30 
 Orti-Berg Riitta dulka Mielde 13:00-14:30 
 
Eret Länsman Vesa 
 Kordelin Marjatta 
 Niittyvuopio-Valle Laura 
 Konttinen Pirjo 
 Guttorm Urho 
 Hekkanen Eemeli 
 Manninen Terttu 
 Holmberg Aslak 
 Ahlakorpi Anni 
 
 
Vuolláičállosat 
 
 
 Väinö Guttorm  Marja Länsman 
 ságadoalli beavdegirjedoalli 
 
Gieđahallon áššit 132 - 149 
 
 
Beavdegirjji dárkkisteapmi Ohcejohka 23.10.2024 
 
 
 
 Veikko Porsanger Kirsi-Marja Wargh 
  beavdegirjedárkkisteaddji beavdegirjedárkkisteaddji 
 
Beavdegirji dollojuvvo albmosis 
 

Gielddadállu, guovddášdoaimmahat 28.10.2024 
 
 
 
Minna Lukkari 
almmuhantávvala dikšu  

Gielddaráđđehus § 132 21.10.2024 
 

 

 

Čoahkkima lágalašvuohta ja mearridanváldi 
  

Gr 21.10.2024 § 132    
      
 

Mearrádusevttohus Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 

Mearrádus Gávnnahuvvui, ahte čoahkkin lea lágalaččat čoahkkái bovdejuvvon 
ja mearridanválddálaš. 

Gielddaráđđehus § 133 21.10.2024 
 

 

 

Beavdegirjedárkkisteaddjiid válljen 
  

Gr 21.10.2024 § 133    
      
 

Mearrádusevttohus Válljet čoahkkimii guokte beavdegirjedárkkisteaddji. 
 

Mearrádus Beavdegirjedárkkisteaddjin válljejuvvuiga Veikko Porsanger jaKirsi-
Marja Wargh. 

Gielddaráđđehus § 134 21.10.2024 
 

 

 
Čoahkkima bargoortnega dohkkeheapmi 
 
Gr 21.10.2024 § 134    
      
 
Mearrádusevttohus Gielddaráđđehus dohkkeha áššiid gieđahallanortnega 

čoahkkima áššelisttu mielde. 
 
Mearrádus Ságadoalli evttohii, ahte lasseáššin gieđahallojuvvojit Øst-

Finnmark Avfallsselskap (ØFAS), Meahciráđđehusa gielddaid 
guoski ráđđádallangottit 2025-2028 ja vel Ovddasteaddji 
nammadeapmi Deanu guolástansoahpamuša báikkálaš 
čuovvunjovkui. 
 
Gieđahallanortnet dohkkehuvvui áššelisttu mielde ja dasa 
lasihuvvojedje áššit ságadoalli evttohusa mielde. 

  
 

. 

Gielddaráđđehus § 135 21.10.2024 
 

 

 

Dili birra oanehaččat 
  

Gr 21.10.2024 § 135    
      
 Gielddahoavda muitala áigeguovdilis áššiid birra oanehaččat. 
 
Mearrádusevttohus Merkejuvvo diehtun. 

 
Mearrádus Gielddahoavda muitalii áigeguovdilis áššiid birra oanehaččat. 

-Lappi EJB-guovddáža dievasmahtti cealkámuš 14.10.2024, 
Čázadaga rasttildeapmi goaivunmašiinnain 
-Meahciráđđehusa Tuomo Kokkoniemi diehtu 11.10.2024, guokte 
evttohushápmosa beanapárkka ja -geinnodaga sajustanbáikin 
-Lapeco doaibmahoavda Osmo Aikio ja Ramboll Tomi Rinne 
galledeapmi 18.10.2024 
-Sámegielaid gáiddusoahpahusprošeavtta ovdogohcinmátki 
Helssegii deaivvadit oahpahusministtar Anders Adlercreuziin 
27.11.2024 
-Lappi buresveadjinguovllu ja gieldda gaskasaš 
ovttasbargolávdegotti (yhdyspintalautakunta) čoahkkin 10.10.2024 
-Ohcejoga johtolatdorvvolašvuođabargojoavkku čoahkkin 
10.10.2024 
-BE24 cealkámuš barggolašvuođaguovllu bušeahttaevttohusas 2025 
-Ohcejohnjálmmi skuvla mielde riikkaidgaskasaš oahppanvuoiŋŋa 
doarjuma dutkamuššii (fidnu) 
 
Merkejuvvojedje diehtun. 

Gielddaráđđehus § 136 21.10.2024 
 

 

Gávpenannejeaddji giddodatluohpadanalmmuhusat ja gieldda 
ovdaoastinvuoigatvuođa geavaheapmi 
  
Gr 21.10.2024 § 136    
      
 Gildii leat boahtán 7 st gávpenannejeaddji 

giddodatluohpadanalmmuhusa, listu 
giddodatluohpadanalmmuhusain lea lassemateriálan. 
Giddodatluohpadanalmmuhusat leat oaidninláhkai čoahkkimis. 
 
Ovdaoastinlága mielde ovdaoastinvuoigatvuođa geavahettiin 
mearrádussii ožžot oasti ja vuovdi ohcat nuppástusa ja váidit 
hálddahusriektái.  
 
Gieldda mearrádussii leat geavatkeahttá 
ovdaoastinvuoigatvuođa ii oaččo ohcat nuppástusa váidimiin.  
 

Mearrádusevttohus Gielddaráđđehus merke diehtun gávpenannejeaddjiid 
giddodatluohpadanalmmuhusaid ja mearrida, ahte gielda ii 
geavat ovdaoastinvuoigatvuođa báikkiide, mat gullet gávpái. 

 
Mearrádus Evttohus dohkkehuvvui. 

Gielddaráđđehus § 137 21.10.2024 
 

 

 

Váldostivrra 30.9.2024 čoahkkima ollašuhttin 
  

Gr 21.10.2024 § 137    
37/00.02.00/2024    
 

Gieldalága mielde gielddaráđđehus fuolaha váldostivrra 
mearrádusaid lágalašvuođa bearráigeahčus. 
 
Jos gielddaráđđehus gávnnaha, ahte váldostivrra mearrádus lea 
dahkkon boasttoortnegis dahje manná váldostivrra doaibmaválddi 
badjel dahje muđui lea lága vuostá, de gielddaráđđehus galgá 
guođđit mearrádusa ollašuhtekeahttá. Ášši galgá dalán máhcahit 
ođđasit váldostivrra gieđahallamii. 
 
Čuovusin váldostivrra čoahkkima áššelistu. Váldostivrra 
mearrádusat leat leamašan oaidninláhkai 11.10.2024. 
 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus gávnnaha, ahte váldostivrra mearrádusat leat 
lágalaččat ja ollašuhttingelbbolaččat. Gielddaráđđehus čađaha 
ollašuhttima. 
 

Mearrádus Evttohus dohkkehuvvui. 
 

Čuvvosat 
Čuovus 1 Váldostivrra bovdehus 30.9.2024 

Gielddaráđđehus § 138 21.10.2024 
 

 

 

Gieldda boahtovearroproseantta nannen jahkái 2025 
  

Gr 21.10.2024 § 138    
59/02.03.00/2024    

 

Gieldalága 111 § mielde váldostivra galgá mearridit gieldda 
boahtovearroproseanttaid, giddodatvearroproseanttaid ja eará 
vearuid vuođuštusaid maŋimustá bušeahta dohkkeheami 
oktavuođas. Čuovvovaš jagi vearroproseanttaid galgá almmuhit 
vearrohálddahussii maŋimustá skábmamánu 17. beaivve. Gielddaid 
boahtovearroproseanttaid galgá meroštallat proseantta logádasa 
dárkilvuođain.  
 
Jagi 2024 boahtovearru Ohcejogas lea 8,4 proseantta. 
Árvvoštallamiid mielde giddodatvearru jahkái 2024 čoggo sullii 
1.850.000 euro. 
 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus evttoha váldostivrii, ahte dat nanne jagi 2025 
boahtovearrun 8,4 proseantta. 
 

Mearrádus Ilmari Tapiola evttohii, ahte boahtovearru bajiduvvo 9,0 prosentii. 
Evttohus ii guottihuvvon. 
 
Gielddaráđđehus mearridii evttohit váldostivrii, ahte dat nanne jagi 
2025 boahtovearrun 8,4 proseantta. 

Gielddaráđđehus § 139 21.10.2024 
 

 

 

Giddodatvearu nannen jahkái 2025 
  

Gr 21.10.2024 § 139    
60/02.03.00/2024    
 

Giddodatvearrolága 11 § mielde váldostivra mearrida gieldda 
giddodatvearroproseanttaid sturrodaga lágas mearriduvvon 
molsašuddangaskka rájáid siste ja čuođátoasi dárkilvuođain 
jahkásaččat ovddalgihtii seammás, go dat nanne 
vearuhanmeannudanlága mielde váriiddikšunjagi 
boahtovearroproseantta. 
 
Jagi 2025 giddodatvearu badje- ja vuolleráját leat dát: 

 Min. Max. Ohcejogas ga. 

 % % j. 2024 Lappis 

Vistti dábálaš gv 0,93 2,00 1,30 1,32 

Eanavuođu dábálaš gv 1,30 2,00 1,30 1,37 

Fásta ássanvistti gv 0,41 1,00 0,65 0,53 

Eará ássanviesuid gv  0,93 2,00 1,60 1,26 

 

Fápmorusttegiid gv - 3,10 - 

Huksekeahtes huksensadji 2,00 6,00 2,00 

 
Rádjeárvvuin giddodatvearu boahtu lea dát: 

 Vearuhusárvu 
€ 

Min% € Max% € 

Oppalaš vistti gv 20.260.765,00 188.425,11   405.215,30 

Oppalaš eanavuođu gv   9.809.768,00 127.526,98   196.195,36 

Fásta ássanviesu gv. 28.623.282,00 117.355,46   286.232,82 

Eará ássanviesu 14.463.113,00 134.506,95   289.262,26 

Huksekeahtes huksensadji        37.475,00        749,50        2.248,50 

Oktiibuot € 73.194.403,00 568.564,00 1179.154,24 

 

Giddodatvearu čoggon mearri jagi 2023 lei 772.575 euro. 
Árvvoštallamiid mielde giddodatvearru jahkái 2024 čoggo sullii 
800.000 euro. 

 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus evttoha váldostivrii jagi 2025 
giddodatvearroproseanttaid ná: 
Dábálaš giddodatvearru  1,30  
Eanavuođu giddodatvearru 1,30  
Fásta ássanviesu giddodatvearru 0,65  
Eará ássanviesuid gv  1,60  
Huksekeahtes huksensadji 2,00 
 

Mearrádus Gielddaráđđehus evttoha váldostivrii jagi 2025 
giddodatvearroproseanttaid ná: 

Gielddaráđđehus § 139 21.10.2024 
 

 

Dábálaš giddodatvearru  1,30  
Eanavuođu giddodatvearru 1,30  

 
 

Fásta ássanviesu giddodatvearru 0,65  
Eará ássanviesuid gv  1,60  
Huksekeahtes huksensadji 2,00 

Gielddaráđđehus § 140 21.10.2024 
 

 

 

Davvi-Lappi guovloovttasbarggu gielddaidovttastumi ruhtadoalloloahpaheami nannen 
ja vástufriijavuođa mieđiheapmi rehketdoallogeatnegasaide jagi 2023. 
  

Gr 21.10.2024 § 140    
61/00.04.01/2024    
 

Davvi-Lappi guovloovttasbarggu gielddaidovttastumi 
ruhtadoallodárkkisteaddji ja dárkkistanlávdegoddi leat gieđahallan 
gielddaidovttastumi jagi 2023 ruhtadoalloloahpaheami. Dat evttohit, 
ahte ruhtadoalloloahpaheapmi dohkkehuvvo ja vástufriijavuohta 
mieđihuvvo gielddaidovttastumi stivralahtuide ja eará 
ruhtadoallogeatnegasaide ruhtadoallobaji 1.1 - 31.12.2023. 
Ruhtadoalloloahpaheapmi, árvvoštallančilgehus ja 
ruhtadoallodárkkistančilgehus leat lassemateriálan. 
 
Gielddaidovttastumi vuođđosoahpamuša 9 § mielde váldostivrrat 
mearridit, mieđihitgo dat vástufriijavuođa dárkkistanlávdegotti 
evttohusa mielde. 
 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus evttoha váldostivrii, ahte dat nanne Davvi-Lappi 
guovloovttasbarggu gielddaidovttastumi ruhtadoalloloahpaheami ja 
mieđiha vástufriijavuođa ruhtadoallogeatnegasaide jagi 2023. 
 

Mearrádus Evttohus dohkkehuvvui. 

Gielddaráđđehus § 141 21.10.2024 
 

 

 

Davvi-Lappi guovloovttasbarggu gielddaidovttastumi vuođđosoahpamuš ja 
stivrenráva 
  

Gr 21.10.2024 § 141    
61/00.04.01/2024    

Gielddaidovttastumi vuođđosoahpamuša galgá beaivádit dakkárin, 
go dat gieldalága 8 logus lea ásahuvvon. Gehččojuvvo, ahte 
vuođđosoahpamuš lea beaiváduvvon, go buot vuođđudangielddaid 
váldostivrrat leat dohkkehan ođđa vuođđosoahpamuša. 
Vuođđosoahpamušas sohppojuvvo dan fápmuiboahtimis. 
Vuođđosoahpamuš ja das almmuhuvvon lahttogielddaid áigumuš lea 
gielddaidovttastumi doaimma vuolggasadji. Lahttogielddat mearridit 
vuođđosoahpamušas guovddáš gielddaidovttastumi doibmii ja 
hálddahussii gullevaš áššiid. 
 
Gieldaláhka eaktuda vuođđosoahpamuša lassin stivrenrávvaga. 
Gielddaidovttastupmái lea ráhkaduvvon stivrenráva. 
 
Vuođđosoahpamuš ja stivrenráva leat lassemateriálan. 
 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus dohkkeha ja evttoha ain váldostivrii 
dohkkehanláhkai Davvi-Lappi guovloovttasbarggu 
gielddaidovttastumi vuođđosoahpamuša ja stivrenrávvaga. 
 

Mearrádus Evttohus dohkkehuvvui. 

Gielddaráđđehus § 142 21.10.2024 
 

 

 

Teknihkalaš doaimma jođiheapmi 
  

Gr 21.10.2024 § 142    
63/00.01.01.02/2024    
 

Gielddaráđđehus 13.09.2024 § 129 mearridii, ahte Tapio Oikarainen 
doaibmá oppa teknihkalaš doaibmasuorggi hoavdan 
giddodathoavdda virgenamahusain, go Markku Porsanger báhcá 
jahkelupmui 24.9.2024 ja ealáhahkii 31.1.2025 rájes. 
 
Vd. gielddainšenevra Tapio Oikarainen lea goittotge njálmmálaččat 
almmuhan 2.10.2024, ahte son spiehkasta gielddaráđđehusa 
mearrádusas iige háliit váldit badjelasas oppa teknihkalaš 
doaibmasuorggi jođihanovddasvástádusa. 
Ášši hohpolašvuođa dihtii gielddahoavda ja gielddaráđđehusa 
ságadoalli leaba šiehttan, ahte teknihkalaš doaibmasuorggi 
hálddahuslaš jođihanovddasvástádus sirdojuvvo gielddahovdii 
1.10.2024 rájes. Gielddahoavda doaibmá maiddái teknihkalaš 
doaimma áššiid áššemeannudeaddjin eallinfápmo- ja teknihkalaš 
lávdegottis. Gielddahoavda dikšu barggu iežas bargguid lassin ja 
dán lassebarggus sutnje máksojuvvo 500 euro mánnosaš buhtadus. 
 
Dát ordnedallan ii leat oanehis gaskaboddosaš hálddahushoavddaid 
sadjásašvuohta, muhto lea baicce fámus gielddainšenevra (Mirja 
Savolainen) virgesadjásašvuođa áigge 31.7.2025 rádjai.  
 
Muđui gielddainšenevrra virgesadjásašvuođa dikšu Tapio Oikaraisa 
barggut eai rievdda. 
 
Oppa teknihkalaš doaimma bargguid ordnedallan ođđasis lea dál 
válmmaštallomin ja dát ovdána dainna láhkai, ahte ođđa 
organisašuvdna ja jođihanmálle leat gárvásat maŋimustá čakčat 
2025. 

    
 

Gielddaráđđehusa ságadoalli mearrádusevttohus: 
 
 Gielddaráđđehus dohkkeha teknihkalaš doaimma jođiheami 

ordnedallamiid válmmaštallama mielde. 
 

Mearrádus Evttohus dohkkehuvvui. 



 
 BEAVDEGIRJI 8/2024  15 
 
Eallinfápmo- ja teknihkalaš 
lávdegoddi 

§ 75 02.09.2024 

Gielddaráđđehus § 143 21.10.2024 
 

 

 

Giddodatdikšu oahpposoahpamušskuvlejupmi 
 

ealteknlg 02.09.2024 § 75  
  

Maiju Seppänen lea almmuhan teknihkalaš doaibmasuorgái, ahte 
háliida šiehtadit oahpposoahpamuš-bargogaskavuođa Ohcejoga 
gieldda teknihkalaš doaimmain. Son háliida bargat 
giddodatfuolahusas giddodatdikšun.  
 
Lappi skuvlenguovddáš REDU lea árvvoštallan, ahte oahpuid 
guhkkodat lea oktiibuot sullii 1,5 jagi. Stuđentii galgá fállat dutkosa 
vuođustusaid mielde bargguid gaskamearálaččat unnimustá 25 
h/vahkku ja stuđentii máksojuvvo bálká bargoeaktosoahpamuša 
mielde.  
 
Oahpposoahpamuša dahket bargoaddi, bargi/stuđeanta ja 
skuvlejumi ordnejeaddji, Lappi skuvlenguovddáš REDU.  
 

Áššemeannudeaddji Giddodathoavda Porsanger Markku 
 
Mearrádusevttohus Teknihkalaš doaibma ii leat várren mearreruđa 

oahpposoahpamušskuvlejupmái jagi 2024. Lávdegoddi ohcá 
gielddaráđđehusas ja ain váldostivrras lassemearreruđa jahkái 2024 
gaskaboddosaš mb-bálkkáide 5.000 euro ja vállje giddodatdikšu 
oahpposoahpamuš-bargogaskavuhtii Maiju Seppäsa 1.10.2024 
rájes. Lávdegoddi maid fápmuda gielddainšenevra Tapio Oikaraisa 
šiehtadit suinna oahpposoahpamuša áigái mearreáigásaš 
bargogaskavuođa 1.10.2024 – 31.3.2026 áigái 65 % bargoáiggiin. 
 
Bargosadjebagadallin nammaduvvo giddodatdikšu Tapio Guttorm. 
 

Mearrádus Mearrádusevttohus dohkkehuvvui. 
 
 

Gr 21.10.2024 § 143    
43/01.01.01.00/2024    
 
 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus dohkkeha ja evttoha ain váldostivrii 
dohkkehanláhkai lassemearreruđa 5000 euro jahkái 2024 
giddodatdikšu oahpposoahpamušskuvlejupmái. 
 

Mearrádus Evttohus dohkkehuvvui. 

Gielddaráđđehus § 144 21.10.2024 
 

 

Doaibmaorgánaid mearrádusat 
  

Gr 21.10.2024 § 144    
      
 

Lávdegottiid beavdegirjjit galget doaimmahuvvot gielddahovdii 
njealji beaivvi siste beavdegirjji dárkkisteamis. 
Gielddaráđđehusas lea váldinvuoigatvuohta lávdegottiid, iežas 
juhkosa ja vuollásaš stivrra ja virgehálddašeaddji 
mearrádusaide. Váldinmearrádusa sáhttá dahkat 
gielddaráđđehus dahje dan ságadoalli, gielddahoavda dahje 
stivrennjuolggadusas mearriduvvon virgehálddašeaddji. 
Váldinvuoigatvuođa galgá geavahit maŋimustá 
njulgengáibádusáiggi siste. Geavatlaččat gielddahoavda 
dárkkista lávdegottiid mearrádusaid. Go gielddaráđđehus váldá 
beali váldinvuoigatvuođa geavaheapmái, merkejuvvojit dasa 
doaimmahuvvon beavdegirjjit diehtun ja seammás 
mearriduvvo, ahte váldinvuoigatvuohta ii geavahuvvo 
beavdegirjjiid sisdollui gullevaš áššiin. Beavdegirjjiid kopiijat eai 
laktojuvvo gielddaráđđehusa beavdegirjái, muhto dat galget 
leat lahtuid geavaheamis gielddaráđđehusa čoahkkimiin. 
 
Čuovvovaš doaibmaorgánaid beavdegirjjit leat oaidninláhkai 
čoahkkinbáikkis: Čuvgehuslávdegoddi 10.10.2023, 
Čuvgehuslávdegoddi 7.11.2023, Eallinfápmo- ja teknihkalaš 
lávdegoddi 11.10.2023. 

 
Mearrádusevttohus Gielddaráđđehus merke diehtun doaibmaorgánaid 

mearrádusaid ja gávnnaha, ahte GieldaL 51 § mielde 
váldinvuoigatvuohta ii leat geavahuvvon. 
 

Mearrádus Evttohus dohkkehuvvui. 

Ruhtadili birra oanehaččat 
 

Gr 21.10.2024 § 145    
      
 
 
Mearrádusevttohus Gullat oanehaččat ruhtadili birra. 
 
Mearrádus Merkejuvvui diehtun. 

Áššit diehtun 

  

Gr 21.10.2024 § 146    
      
Mearrádusevttohus Gielddaráđđehus merke, ahte dan dihtui leat boahtán čuovvovaš 

áššebáhpárat: 
 
Kela - Áigáiboahtindorvvu info; Sosiáladorvui válmmaštallojit máŋggat 

nuppástusat jahkái 2025 
 
Gieldalihttu - Oktasašreivve 9/2024, Gielddaid válgaeiseválddiid bargguid gielda- 

ja guovloválggain, válgaruhtadan- ja válggaid olgomáidnun 
 
Lappi EJB-guovddáš -Čázadaga rasttildeapmi goaivunmašiinnain, Máttatguoika, Ohcejohka 
 
Lappi buresveadjinguovlu- Lappi buresveadjinguovllu vuolláibázaeinnostus lea sturron, 

bušeahttageahpideamit joatkašuvvet 
 - Guovllustivrraid ságadoallit: Buresveadjinguovllut leat čoavddus – 

eai čuolbma 
 - Lappi buresveadjinguovllu mearrádusdieđáhus 29.5.2024 

dollojuvvon čoahkkimis 
 
Davvi-Lappi guovlooktasašbarggu gielddaidovttastupmi 

 - Cealkámuš Lappi buresveadjinguvlui 
 
Sámebálgosat - Saamelaispaliskunnat ry cealkámuš Lappi beaivváš- ja 

bieggafápmočielggadusas 2023-2024 
 
Mearrádus Merkejuvvojedje diehtun. 

Øst-Finnmark Avfallsselskap (ØFAS) 
  

Gr 21.10.2024 § 147    
69/04.04.00/2024    
 

Ohcejoga gielda lea oasalašoamasteaddjin norgalaš Øst-Finnmark 
Avfallsselskap (ØFAS) nammasaš bázahusfitnodagas, mii lea 
vuođđuduvvon 13.6.1977. Fitnodaga oamastit Bearalvági, 
Báhcavuona, Várggáid, Unjárgga, Deanu ja Mátta-Várjjaga 
suohkanat Norggas ja Ohcejoga gielda Suomas.  
 
Fitnodaga fitnodathápmi lea rievdaduvvon oasussearvin jagi 2018, ja 
dalle dán rievdadusa lea dohkkehan maid Ohcejoga gieldda 
váldostivra (18.6.2018). Fitnodatnjuolggadusa mielde ØFAS AS/Oy 
fuolaha oamasteaddjisuohkaniiddis bázahusfuolahusas dasa ožžon 
oktovuoigatvuođa mielde. Dál bázahusfuolahus ii goittotge ollašuva 
Ohcejoga gieldda guovllus iešguđege láhkaásaheapmái guoskevaš 
sivaid dihte.  
 
Oasuskapitála juohkašuvvá Ohcejoga gieldda dáfus čuovvovaš 
láhkai: A-ossosat 700 (A-ossosat vuoigadahttet jietnavuoigatvuhtii 
fitnodatčoahkkimis) ja B-ossosat 7677 (B-ossosat vuoigadahttet 
oasusvuoittuide). Fitnodaga vuođđudettiin (1977) Ohcejoga gielda 
lea máksán oasuskapitála 500 000 NOK, nu ahte Ohcejoga gieldda 
oasusoassi lea 7,677%. 
 
Fitnodatnjuolggadusa mielde oamasteaddjigielddain lea 
vuoigatvuohta earránit fitnodagas ja earroalmmuhusa galgá dahkat 
čálalaččat. Earráneami mearreáigi álgá 1.1. earroalmmuhusas 
čuovvovaš jagi ja eretcealkináigi lea guokte jagi. Dán áiggi sáhttet 
oamasteaddjigielddat oanidit dahje guhkidit unnimustá 2/3 
guottihemiin A-luohká ossosiin. Earráneapmi dáhpáhuvvá nu, ahte 
fitnodat oastá iežas ossosiid ruovttoluotta dahje nu ahte ossosat 
lonistuvvojit kapitála vuolidemiin. Oasalašoamasteaddjisoahpamuša 
7 § mielde ossosiid ii sáhte luobahit eará almmolaš orgánaide dahje 
priváhta olbmuide dahje juridihkalaš olbmuide. 
 
Ohcejoga gielda lea čájehan beroštumis searvat Lappi 
bázahusfuolahus gielddaidovttastupmái Lapecoi giđđat 2024. Ášši 
lea gieđahallojuvvon Lapeco ovttastupmečoahkkimis 13.6.2024 13 § 
ja Lapeco ovttastupmestivrra čoahkkimis 27.6.24 38 §. Lapeco stivra 
mearridii čielggadišgoahtit Ohcejoga gieldda searvama Lapin 
Jätehuolto (Lappi bázahusfuolahus) gielddaidovttastupmái ja 
čielggadusa áššis bargá Ramboll Oy. Čielggadus galggašii gárvánit 
maŋimustá golggotmánu 2024 loahpas. 
 
Ohcejoga gielda lea doaimmahan Ramboll OY:i dieđuid gieldda 
bázahusfuolahussii gullevaš opmodagas, earret ØFAS osolašvuođa 
dieđuid borge-čakčamánu áigge 2024.  

https://www.ofas.no/
https://www.ofas.no/

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus fápmuda gielddahoavdda čielggadit ØFAS:in 
joatkkadoaimmaid ossosiid dáfus, jos gehččojuvvo, ahte dain lea 
deaŧalaš mearkkašupmi Ohcejoga gieldda searvamis Lappi 
bázahusfuolahus gielddaidovttastupmái Lapecoi. Mearrádusa 
vuovdit dahje luobahit ossosiid dahká čielggadeami vuođul 
gielddaráđđehus. 
 

Mearrádus Evttohus dohkkehuvvui. 



 
 BEAVDEGIRJI 8/2024  21 
 
Gielddaráđđehus § 148 21.10.2024 
 

 

 

Meahciráđđehusa gielddaid guoski ráđđádallangottit 2025-2028 
  

Gr 21.10.2024 § 148    
48/00.04.00/2024    
 

Meahciráđđehusas addojuvvon lága (234/2016) 39 § vuođul Sámiid 
ruovttuguvlui ollislaččat gullevaš gildii ásahuvvojit gielddaid guoski 
ráđđádallangottit. Daid bargun lea gieđahallat stáhta eana- ja 
čáhceguovlluid ja daidda gullevaš luondduriggodagaid suvdilis 
geavaheami ja dikšuma. 
 
Meahciráđđehusas addojuvvon Stáhtaráđi ásahusa (247/2016) 6 § 
mielde Eana- ja meahccedoalloministeriija ásaha eanemustá njealje 
jahkái hávil ráđđádallangottiid Eanodaga, Anára ja Ohcejoga 
gielddaid guvlui. Guhtege ráđđádallangoddái gullá eana- ja 
meahccedoalloministeriija mearridan ságadoalli ja várreságadoalli ja 
čieža eará lahtu ja guđege lahttui várrelahttu. 
 
Ráđđádallangottis galget leat Meahciráđđehusa, sámedikki, gieldda, 
bálgosiid, guolledoalloguovllu, oasusfitnodaga, ealáhuslági ja 
gávppálaš guolásteaddjiid ovddasteaddjit stáhta 
meahcceekonomiijaoasusfitnodagas addojuvvon lága (235/2016) 
mielde. Anára gieldda ráđđádallangottis galgá leat lassin 
nuortalaččaid giličoahkkima ovddasteaddji. 
 
Sámiid ruovttuguovllu ráđđádallangotti bargun lea addit 
Meahciráđđehussii cealkámušaid ja dahkat Meahciráđđehussii 
álgagiid, mat gusket meahcceekonomiija, stáhta eatnama vuovdima, 
oastima, lonuheami ja láigoheami, luondduriggodatplánema, 
mohtorgielkámáđijaid ja -luottaid plánema, meahccejohtin-, 
meahcástan- ja guollebivdolobiid ja stáhta čáziid 
guolledoallogažaldagaid. 
 
Eanodaga, Ohcejoga ja Anára gielddaid bivdit evttohit guđege 
gielddaid guoski ráđđádallangoddái gielddaid ovddasteaddji, guhte 
doaibmá ságadoallin/várreságadoallin ja sutnje várrelahtu, 
ealáhuslági ovddasteaddji lahtu ja sutnje várrelahtu ja lassin 
gávppálaš guollebivdiid ovddasteaddji lahtu ja sutnje várrelahtu. 
 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus evttoha ovddasteaddjiid ráđđádallangoddái oktan 
várrelahtuiguin ja váldá seammás vuhtii dásseárvolága gáibádusaid. 
 

Mearrádus Veikko Porsanger evttohii, ahte gieldda ovddasteaddjin 
nammaduvvo Ilmari Tapiola. Väinö Guttorm evttohii, ahte 
várrelahttun nammaduvvo Raine Tapiola. 

 
 



 
 BEAVDEGIRJI 8/2024  22 
 
Gielddaráđđehus § 148 21.10.2024 
 

 

 
 

Ságadoalli evttohii, ahte ealáhuslági ovddasteaddjin nammaduvvo 
Veikko Porsanger. Veikko Porsanger evttohii, ahte várrelahttun  

 nammaduvvo Johan Erik Valle. 
Veikko Porsanger evttohii, ahte gávppálaš guolásteaddjiid 
ovddasteaddjin nammaduvvo Rauna Guttorm. Ilmari Tapiola evttohii, 
ahte várrelahttun nammaduvvo Eeva Nuorgam. 
 
Evttohusat dohkkehuvvojedje ovttamielalaččat. 

Ovddasteaddji nammadeapmi Deanu guolástansoahpamuša báikkálaš čuovvunjovkui 
  

Gr 21.10.2024 § 149    
70/00.04.00/2024    
 

Deanu guolástansoahpamuša fápmuiboahtinlága (176/2017) 13 § 
vuođul Lappi ealáhus-, johtolat- ja birasguovddáš ásaha báikkálaš 
čuovvunjoavkku árvvoštallat soahpamuša váikkuhusaid. Báikkálaš 
čuovvunjoavkku dehálamos bargun lea árvvoštallat soahpamuša ja 
erenoamážit guolástannjuolggadusa váikkuhusaid guollebivdui, 
guovllu ealáhusaide ja sápmelaš bivdokultuvrra vejolašvuođaide. 
Lassin báikkálaš čuovvunjoavku sáhttá dahkat evttohusaid ja 
álgagiid guollebivddu ordnemis ja guollenáliid divššus ja heivehit 
oktii guovllu oainnuid. Báikkálaš čuovvunjoavkku bargun lea lassin 
gaskkustit árbevirolaš dieđu soahpamuša 12 artihkkalis 
dárkkuhuvvon čuovvun- ja dutkanjovkui ja lassin luossanáliid 
guoskevaš dieđalaš dutkanbohtosiid čanusjoavkkuide.  
 
Báikkálaš čuovvunjoavku ásahuvvo viđa jahkái hávil. Dasa gullet 
guolástanvuoigatvuođaid hálddašeaddjiid, 
guolástanturismafitnošeaddjiid, guovllu fitnodagaid, 
guolledoalloorganisašuvnnaid, hálddahusa, guolledoalloguovllu ja 
sámedikki ovddasteaddjit.  
 
Lappi EJB-guovddáš bivdá Ohcejoga gieldda nammadit aitosaš 
lahtu ja várrelahtu čuovvunjovkui jagiide 2024-2028. Evttohusaid 
bivdit doaimmahit maŋimustá 15.11.2024.  
 

Áššemeannudeaddji Gielddahoavda Kontio Päivi 
 

Mearrádusevttohus Gielddaráđđehus nammada aitosaš lahtu ja várrelahtu Deanu 
guolástansoahpamuša báikkálaš čuovvunjovkui. 
 

Mearrádus Ilmari Tapiola evttohii, ahte aitosaš lahttun nammaduvvo Juuso 
Lukkari. Ságadoalli evttohii, ahte várrelahttun nammaduvvo Sammol 
Lukkari. Evttohusat dohkkehuvvojedje ovttamielalaččat. 

Nuppástusohcanráva guoská paragráfaid: § 132, § 133, § 134, § 135, § 137, § 138, § 139, § 
140, § 141, § 143, § 144, § 145, § 146, § 147 

 

NUPPÁSTUSOHCANGIELDU 
 

Dán mearrádusas ii oaččo dahkat vuigengáibádusa iige gielddaváidaga, dasgo 

mearrádus guoská 

• gieldalága 136 § mielde dušše válmmaštallama dahje ollašuhttima 

• bargo- dahje virgeeaktosoahpamuša dulkoma, heiveheami 

• bargojođihan- ja bearráigeahččanvuoigatvuođa geavaheami 

Nuppástusohcanráva guoská paragráfaid: § 136, § 142, § 148, § 149 

 

VUIGENGÁIBÁDUSRÁVVAGAT 
 

Dán mearrádussii duhtameahttun olmmoš sáhttá dahkat čálalaš 
vuigengáibádusa. Mearrádussii ii oaččo ohcat nuppástusa 
duopmostullui váidimiin. 

 

Vuigengáibádusvuoigatvuohta 
Vuigengáibádusa oažžu dahkat: 

 

• dat, geasa mearrádus lea čujuhuvvon dahje gean vuoigatvuhtii, 
geatnegasvuhtii dahje ovdui mearrádus njuolga váikkuha 
(áššáiosolaš), ja lassin 

 

• gieldda lahttu. 
 

Vuigengáibádusáigi 
Vuigengáibádusa galgá dahkat 14 beaivve geažes das, go lea ožžon 
mearrádusa diehtun. 
 
Vuigengáibádusa galgá doaimmahit Ohcejoga gieldda 
registrerenkantuvrii mearreáiggi maŋimuš beaivve ovdal, go 
registrerenkantuvra giddejuvvo.  

 
Gehččojuvvo, ahte áššáiosolaš lea ožžon mearrádusas dieđu, jos ii 
eará čájehuvvo, čieža beaivve geažes reivve sáddemis. Go 
geavahuvvo dábálaš elektrovnnalaš diehtunaddin, de gehččojuvvo, ahte 
áššáiosolaš lea ožžon mearrádusas dieđu, jos ii eará čájehuvvo, 
goalmmát beaivve dieđu sáddemis.  
 
Gehččojuvvo, ahte gieldda lahttu lea ožžon mearrádusas dieđu čieža 
beaivve geažes das, go beavdegirji lea leamašan oaidninláhkai 
almmolaš diehtofierpmis.  

 
Diehtunoažžunbeaivi ii rehkenastojuvvo vuigengáibádusáigái. Jos 
njulgengáibádusáiggi maŋimuš beaivi lea iehčanasvuođabeaivi, 
válborbeaivi, juovla- dahje jonssotruohtta dahje árgalávvardat, de 
njulgengáibádusa oažžu doaimmahit vuosttas árgabeaivve dan maŋŋá. 
 

Vuigengáibáduseiseváldi 
Eiseváldi, geasa vuigengáibádus dahkkojuvvo, lea Ohcejoga 
gielddaráđđehus  
 
Registrerenkantuvrra oktavuohtadieđut: 
 
Boastačujuhus: PL 41, 99981 OHCEJOHKA 
Uksačujuhus: Luossa 1a, 99980 OHCEJOHKA 
E-boasta:  kunnanvirasto@utsjoki.fi 
Telefonnummir:  +358 40 188 6111  
 
Registrerenkantuvra lea rabas vuossárggas bearjadahkii dii. 9.00 – 
15.00. 

Vuigengáibádusa hápmi ja sisdoallu 
 

Vuigengáibádusa galgá dahkat čálalaččat. Maiddái elektrovnnalaš 
áššegirji deavdá čálalaš hámi gáibádusa. 

 
Vuigengáibádusas galgá almmuhit: 

 

• mearrádusa, masa ohcá vuigema 

• mainna láhkai mearrádusa galgá vuiget 

• maiguin ákkaiguin gáibida vuigema. 
 

Vuigengáibádusas galgá lassin almmuhit dahkki nama, ruovttugieldda, 
boastačujuhusa ja telefonnummira.  
 
Jos vuigengáibádusmearrádusa sáhttá addit diehtun elektrovnnalaš 
diehtun, de bivdit almmuhit oktavuohtadiehtun maiddái e-
boastačujuhusa. 
 

Beavdegirji 
 

Mearrádusa guoskevaš beavdegirjji váldosiid ja mildosiid sáhttá bivdit 
Ohcejoga gieldda registrerenkantuvrras. 
 
Beavdegirji lea 28.10.2024 dolvojuvvon oaidninláhkai almmolaš 
diehtofierbmái čujuhussii www.utsjoki.fi. 
 


